Күні:	     
Сыныбы: 3
Пәні: әдебиеттік оқу
Тақырыбы :Қобыланды  батыр
Мақсаты:
1.Білімділік: Жырдың ырғағына сай таңдап,мәнерлеп оқуға дағдыландыру. Жырдың мазмұнын түсіндіру.Кейіпкерге мінездеме беру .Жырдың негізгі идеясын ашу, талдау.
2.Дамытушылдық:. Батырлар жөніндегі танымдық білімді толықтыру арқылы дүниетанымын кеңейту.Сөздік қорын молайтып,сөйлеу тілін дамыту барысында шығармашылыққа баулу.
3.Тәрбиелік:. Отанын, туған жерін сүюге халқын құрметтеуге ,тарихын, елін, әдебиетін, өнерін қадірлеп, батырлардың ерлігін дәріптеу.Жыр кейіпкері Қобыландының бейнесі арқылы оқушылардың бойына патриоттық сезімді ояту барысында батылдыққа, өжеттілікке тәрбилеу.
Сабақтың көрнекіліктері: Батырдың киімдері, қару –жарақтары бар суреттер, альбом, плакатқа сызылған кесте, «Қобыланды батыр» жырынан үзінді  
Сабақтың әдістері: сұрақ-жауап,түсіндіру,көрнекілік
Сабақтың түрі: аралас сабақ.
Сабақтың барысы:
І. Ұйымдастыру кезеңі.
  1.Дайындықтарын тексеру,зейіндерін өзіме аудару.
  2.Дәптерлерін тарату,партада дұрыс отыруын қадағалау.
ІІ. Үй тапсырмасын сұрау
Үйге  берген  тапсырмаларды  тексеру,  оқыту..
ІІІ. Жаңа сабақ.
Бүгін  біз Қобыланды батыр туралы өтеміз. Ол туралы мағұлматты ортаға салайық 
Қобыланды батыр, Қарақыпшақ Қобыланды – аты аңызға айналған халық батыры,қолбасшы. 
Шамамен XV ғасырда өмір сүрген. Қыпшақ тайпасының қарақыпшақ тармағынан шыққан. Халық жадында сақталған әңгімелерде оны көбіне «Қарақыпшақ Қобыланды» деп атайды. Сондай-ақ, Қобыландының ірі қолбасшысы болып, талай шайқастарға қол бастап барғаны жөнінде де баяндалады.
[image: ]Ол жас кезінде Көшпелі өзбектер мемлекетінің билеушісі Әбілхайыр ханның жанында жүреді. Ханның арандатуымен Қодан тайшының ұлы Дайырқожаны (Ақжол биді) өлтіреді.  Бұл оқиға Керей мен Жәнібек сұлтандардың Әбілхайырдан бөлініп 200 мың адаммен бірге Шу өзені бойына көшуіне, сөйтіп, жаңа мемлекет – Қазақ Хандығының пайда болуына алып келеді. Қазан қаласына жасалған жорыққа қатысқан.Едіге бидің төртінші ұрпағы Әлшағырмен соғысқан. Өзі де Әлшағырдың ұлы Орақ батырдың қолынан қаза табады. Бейті қазіргі Ақтөбе облысы аумағында.
 Қобыланды батырдың кесенесіне тағзым .
   "Қобыланды батыр" жыры - қазақ халқының қаһармандық жыры.Негізгі мазмұны – шетел басқыншыларынан елді қорғау, осы жолда асқан ерлік көрсеткен ер азаматтардың батырлық істерін көрсету. Көркемдік биік қасиеттері жағынан дүниежүзі халықтарының белгілі батырлық эпостарының қатарында тұрған классикалық шығарма.Жырдың ең көне түрі бізге жетпеген. «Қобыланды батыр» жырын жырлаған ақын, жырау-жыршылар өзі өмір сүрген дәуір тұрғысынан толықтырып, өңдеп, әрлеп отырған.Сондықтан да, «Қобыланды батыр» жыры көп нұсқалы жыр.
 Бізге талай ғасыр талқысына түсіп, талай ақын-жыраулардың өңдеуінен өткен кейінгі 
өңірінде жырлаған. 
Оқулықпен жұмыс 
«Қобыланды батыр» жырынан үзінді оқыту. Оқушы оқып тұрған кезде мұғалім әрбір сөзді дұрыс, нақты дауысына, жырды  мәнеріне келтіріп оқуын қадағалау.
Қобыланды  батырдың  киімдері  мен  қару-жарақтарын  суреттеп  жазу.
	
Киімдері 
	
Қару- жарақтары


	
Дуылға
Сауыт
Жамылғы
Белдік 

	
Садақ, жебе, найза,  сүңгі,
Айбалта,  қалқан, қанжар, қылыш,
 Семсер,  мылтық , шоқпар.



IV Сабақты қорытындылау.
Ойтолғау Сөз жұмбақ шештіру 

1.Батырдың  кеудеге киетін киімі /сауыт/
2.Батырдың бас киімі  /дуылға/
3.Алыстан түйрейтін қару/найза/
4.Өткір ,үлкен, пышақ /қанжар/
5.Қобыландының руы  /қыпшақ
6.Қаһарман- өжет адам /батыр/

V Үйге  тапсырма: Жырды мәнерлеп оқу, қара сөзбен әңгімелеп айту.
VI   Бағалау-мадақтау:
Сабаққа  белсене  қатысқан  оқушыларды  мадақтап,  бағалаймын.

